
A.L. 146 tal-2018 

ATT DWAR SERVIZZI POSTALI
(KAP. 254)

Regolamenti tal-2018 li jemendaw ir-Regolamenti 
dwar Servizzi Postali (Ġenerali) 

BIS-SAĦĦA tas-setgħat mogħtija bl-artikolu 81 tal-Att dwar
Servizzi Postali, il-Prim Ministru, wara konsultazzjoni mal-Awtorità
ta’ Malta dwar il-Komunikazzjoni, għamel dawn ir-regolamenti li
ġejjin 

Titolu. 

L.S. 254. 01

1. It-titolu ta’ dawn ir-regolamenti hu Regolamenti tal-2018 li
jemendaw ir-Regolamenti dwar Servizzi Postali (Ġenerali) u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar Servizzi Postali (Ġenerali), hawn iżjed ’il quddiem
imsejħa "ir-regolamenti prinċipali".

Jissostitwixxi ir-
regolament 15 
tar-regolamenti 
prinċipali. 

2. Ir-regolament 15 tar-regolamenti prinċipali għandu jiġi
sostitwit b’ li ġej: 

"Kodiċijiet 
postali.

15. (1) L-oġġetti postali indirizzati lokalment
kollha għandhom jinkludu kodiċi postali li jkun jidher
minnufih wara l-belt jew ir-raħal li jkun hemm fl-indirizz:

Iżda oġġetti postali indirizzati lokalment li ma
jinkludux kodiċi postali xorta għandhom ikunu kunsinnati: 

(2) Id-dispożizzjonijiet tas-subregolamenti (1)
għandhom japplikaw biss meta l-Awtorità teddeċidi il-
kundizzjonijiet li għandhom jiġu segwiti mill-provditur
tas-servizzi universali fir-rigward tal-implimentazzjoni tas-
subregolament diġà msemmi, u l-Awtorità
sussegwentement tkun soddisfatta li l-provditur tas-servizz
universali qed jadderixxi ma’ dawn l-kundizzjonijiet
kollha: 

Iżda l-Awtorità tista’ minn żmien għal żmien
tibdel dawn il-kundizzjonijiet.". 

